
l ok a l

Ramai antara kita
membiarkan sahaja
wang gaji dalam

akaun simpanan malah ada
yang mempunyai ribuan
hingga puluhan ribu ringgit
dalam akaun berkenaan dan
dibiarkan sahaja dari bulan
ke bulan dan dari tahun ke
tahun.

Alasannya mudah sahaja
iaitu wang dalam akaun
simpanan atau di rumah, le-
bih mudah diakses jika ada
sebarang kecemasan.

Ada juga yang tidak me-
labur kerana bimbang akan
menanggung kerugian atau
wang berkenaan sukar dike-
luarkan waktu memerlukan,
jadi mereka memilih mem-
biarkan sahaja wang tidur le-
na dalam akaun simpanan.

Sikap ini sangat merugi-
kan kerana akaun simpanan
sebenarnya tidak memberi
dividen sedangkan wang

yang dilaburkan mampu
menjana pendapatan tam-
bahan jika diurus dengan
strategi yang betul.

Sebagai contoh, secawan
teh tarik dijual pada harga 50
sen pada sekitar 80-an, te-
tapi kini harganya mening-
kat kepada RM1.50.

Justeru kita perlu melabur
untuk melindungi nilai

wang daripada terus men-
gecil dan kita menanggung
kerugian tanpa disedari.

Untuk memulakan pela-
buran, ketepikan sedikit da-
ripada gaji untuk melabur
setiap bulan dan pastikan
wang yang ditinggalkan da-
lam akaun simpanan cukup
untuk menikmati kehi-
dupan yang selesa.

Sekiranya pelaburan dila-
kukan secara konsisten un-
tuk jangka panjang, kuasa
faedah kompaun akan me-
ngembangkan pendapatan
pasif ini untuk memboleh-
kan kita membina tabungan
kukuh.

Antaranya ialah dengan
melaburkan wang berkena-
an dalam instrumen pela-

buran berisiko rendah se-
perti Amanah Saham Bumi-
putera (ASB) atau unit ama-
nah harga tetap ASNB yang
lain atau deposit tetap.

Untuk melabur, perkara
paling penting ialah bagai-
mana pendapatan diurus-
kan, bukannya berapa ba-
nyak wang atau pendapatan
yang diterima.

Jangan pula kita menja-
dikan pepatah lama, lebih
besar periuk lebih besarlah
keraknya sebagai alasan un-
tuk berbelanja dan berhu-
tang tanpa pertimbangan
yang rasional.

Antara kaedah paling mu-
dah untuk melabur ialah de-
ngan melakukan pelaburan
secara automatik setiap bu-
lan atau secara dalam talian
menerusi kemudahan dise-
diakan ASNB menerusi
myASNB atau kemudahan
perbankan Internet yang
lain seperti Maybank2u dan
CIMBClicks .

Setiap kali gaji masuk, te-
tapkan pelaburan automatik
antara lima hingga 10 peratus
daripada gaji terus ke dalam
akaun pelaburan pilihan.

ASNB membenarkan pe-
laburan serendah RM30 se-
tiap bulan menerusi Auto
Labur di portal myASNB.

L aburkan wang, usah simpan
Melabur mampu lindungi nilai wang menjadi semakin mengecil, tanggung kerugian tanpa disedari

PERKARA paling
penting dalam
melabur ialah
bagaimana
p endapat an
d i u r u ska n .


